Jemiso 1:1 i Jemiso 1:2-3

r L r [ ] °

Pay+ Jemiso ean+nar+nt.
Payf rina ama Jisasomi dinf wikwiroarigidyo
mixf uxidowdrarinagfa nani ami ami
numiamoro wi enf nimoéniro ant api apimi
urfnigtdyf ndni Jemiso eayfnarini. Xewanino
nani dwan+ pirdnigé mirinigé enagi ai
“Jisasomi xXogwdo, Jemisoyi rininoriani?”
wiaiwiarigwdorini.  Jisasoya siyiki imonigia
Jerusaremi nweagfdyo wipenweagia sedyi
e imonigorini (Waf wurimeiarigtdwa 15:13,
21:18). Jisaso rixa aninami nipeyimana xwiogw#
rixa obaxf{ onimidpi nipwémdna enand Jono
dmd wi “Jisasomi dinf wikwiroarinwinit.”
niriro al omi pirdnint nuxidirind epaxipt
tini xixeni mé yarigidpi ndni arfd niwiri
nani ay+ re oyaiwipoyiniri “Jisasomi pirdnint
nixfdirind epaxipi, ay+ ripirfani? Ripirfani?”

oyaiwipoyiniri pay+ rina niriri eaninigini.

1 Jemisoni —Nioni Gorixomi tint Jisas+ Kirai-
somi tini xindininin+ nimoéniri omin{ wiiarina
wonirini. Nioni payf rina gi ama Jisasomi
dint wikwiroarigfayiné ndni —Seyiné gwi bi bi
wé wukau sikwi wau apiyiné wi enf nimoniro
yweagfayinérini. Ayiné ndni pay+ rina neari yay+
seawarénaparinini.

“Iwamio neaiwapiyarigidpi enf
neaeamixipax+rini.” urinf nanirini.

23 Gt nirixfmedyiné, seyfné rixa nijta
ripi imoéninoti. Jisasomi dinf niwikwirorona

ent neaniro rfa xtdarigoiniri iwamid
seailwapiylfdpimi xwamdami niwiéra nuronayi,
xeanint ria tint riwfyo seaimeanfdpimi eni
xwamami{ wipax{ imonipiridrini. Seyiné nijia
e imoOninagfa ndni xeanin+ xixegini seaimedana
kikfmi mimoén{ “Din+ nitd neainintdpi ndni ria
neaimeaarini?” yaiwifrixini. 4 Ama xeaninf
wikararigfdpimi xwdmdmi niwiéra nufasana
imonipax+ imoOninip+ seyiné ent axip+ imonipiria
nani xwamami niwiéra uirixini. E nerdnd
Gorixo gf ama e imOnffrixiniri wimoninipi
bi mimuro nipini pirdnin{ niyiparominirona wé
roarinigfdyiné xixeni e imonipiriarini.

“‘Din{ emi saimi{ mimonini.’ niseaimonirind
Gorixomi rixin{ urfrixini” urinf ndnirini.

5 Sini dinf nipikwini émf saimf mimoarint
go go “Xeaninf nimeaarinipi, ayf api nani ria
nimeaarini?” miyaiwipa nerindyf, xewanino
Gorixoya dip+ tini dinf émi saimi e mopax+t
oimoOniminiri omi rixinf uriwinigini. Gorixo
ama niyoni yant niwirind simf tini miwi yan+
ewanitf nimoniri xwéni mini wiarino enagi nani
anani rixinf{ uriwinigini. 6 E seararinagi al
rixigt nurirind dins bi biau nimori “Gorixo
aga nepa niniapinirieninoi? Miniapipa
enirfeninoi?” miyaiwi aga <xixeni dint
niwikwirdmana “Nepa xixeni niapipaxorini.”
niyaiwiri rixinfé urfwinigini. Ama dinf b# biau
moarinf go go rawirawayo imeamikwi nerina
im{‘I]’F nixemi uri nixemi biri yaril]ipin%l]i
iméninagi nani 7 ama onint 1mon+g+ay+ bi re
miyaiwipa éirixini, “Gorixomi rixint urana

0 anani niniapininoi.”  miyaiwipa éfrixini.
8 Ama ayf dinf nimordénd nd bini mamo dinf
nairoayirt nero moro amipi eni nerona “E
oemini.” yaiwifapini mé xegi bi xegi bi ero
yarigfay+ epagi nani e miyaiwipa éfrixini.

Ama  diwi  ikeamlnigidyi tini  amipi
mimuronigfdyf tini apiau nanirini.

9 Segf sériximeda diwt ikeamonigidyi re
niyaiwiro minf sfga meakintirixini, “Nioni
Jisaso neaiipipimi dani Gorixo sedyi e
nimixigoniriani?” niyaiwiro min# sipa
meakintirixini. 10 E neri ai sériximed amipi
wi mimuronigidyf re niyaiwiro minfé sina
meakinifrixini, “Nioni Gorixoya sinwiyo dani
sa ikwidrinindonirfani?” niyaiwiro minf sina
meakinifrixini. Ard siyf piy+ neri piéroarinipa
ayt eni anipf minwed axipi apaxi mé pepiriad
enag+ nani raringini. 11 Seyiné nijfdrini. Sogwi
xalwf niwepfniri nanirfnd ard yeayf yikiardna
xegi siyipt piyf neri nipiérinowirfnd xami awiax#
imonin{pi sini mimoén{ xwirfa inarigfrini. Ama
amipi wi mimurdnigidyt eni “E nerind ami bi
tini b tini nimeapaxirini.” yaiwiarigtap+ sint
nixfda nurdéna sini mé nero axipi e pepirfarini.

fwi o0époyiniri wimeaarinipi ndni urinf
nanirini.

12 Am4 Gorixomi xtdarinagfa nani xeanint
wimeaarinf nipimini xXwamamf{ niwiéra
nufasand epana Gorixo yay+ niwimori dint
niyiminé imoninipi —Ap# nani nirirfnd “Ama
nioni dinf six{ niyarigia giyf giyo mini

wimfarini.”  rinigfpirini. Yayf niwimorina
dinf niyiminf{ ap+ sixt umimonita enagi nani ama
xeanint witdyo xwamami yarigfayt Gorixoya
dinf tini yayf wipaxfyirini. 13 Ama xeaninf
wimeaarind re miripa éirixini, “Gorixo niont
fwi oeniri xeanint api niwapiyiirini.” miripa
éfrixint. Ayt ripi nanirini. Gorixo ama wi xfomi
fwi oeniri wiwapiyipaxt mimoninorini. Xfo
eni amayo fwi oépoyiniri wiwapiyarinomant.
14 Oweot, nene newaninene wine wine pipi nanit
nineaimonirind feapa nineainirinfpimi dani fwi
oépoyiniri nearipeaarinirini. 15 Apix{ niaiw+t
agwi neri xirarigtdpa feapd neainarinip+ niaiw+
agwinint neri fwif ay+ niaiwininf xirarigwdarini.
twi ayt niaiwininf{ nixirimdna niaiwf xwé
iwiaroarinfpa fwif ydriwdpimi dani niperane
anfnarigwarini. 16 Gf niriximeayiné, dint
sixf seayinayiné, nioni re seartdpi, “Seyiné {wi
oépoyiniri seaiwapiyarinip+ pipimi dani mar+ai,
apimi dani seaiwapiyarinirini.” searfdpi pini
niwidriro yapt méwapinipani. 17 Pi pi nanit
imoniptpirani, pi pi awiaxf imonigipirani, gimi
dani marta+, aninam+ danini neaimeaarinirini.
Apo Gorixo —O pi pi agfnami w4 6narinpi nani
mik{ ikinorini. Sogw# onapdmigf ninirind sepia
imoniri ripiwf imoniri yarinfpa nimoniri ami
xegt bi imoniri xegt bi imOniri yarinomani. Oni
amipi awiaxf imoninfp+ anipd neaiaparinirini.
18 Amipi o imixinip+ nipimini dani nd bini ay+
nene aiwa niwakwin{ mintfninf oimonfpoyiniri
xewanino “E  éimigini.” wimoninfpimi
nixfdiniri oya xwiyfd nepa imoninipimi dani

nene neaemearn#rini.

“Xwiyidpi xixeni arid niwiro nerond ripi ripi
yarigfarini” urinf ndnirini.

19 Gf nirixfmedyiné, dint sixi seayindyiné,
ap+ nipini nioni searfapi seyfné rixa nijia
imoOninagfa aiwi ripi osearimini. Ar{a
owianeyiniro sigwf naniro ai apaxi mé
niwidpfnimearo Xxwiyfa miripani. Wik#
eni apfni monipani. 20 Ama wikf noniro
nerénd wé ronint Gorixo wimonarinipi tini
xixeni miydrarigid enagi nani rarigini.
21 Ayinani segf +iwif sini yayarigitapi —Bi
nani “Onimiarini.” yaiwiarinagfa aiwi
nipinié piaxininté seaednarinipirini. Api
nipini emi mimedm+ nero sedyi e mimonipa
nerénd xwiytd ama aiwa iwifad urarigidpa segt
xwioxfyo Gorixo iwidnint seaurdrinfpimi —
Xwiytd api seaerikiemeapaxi imoninipirini.
Apimi  nimiminiro  “Pirdnini  oxidimini.”
yaiwiirixini. 22 Yapf néwapiniro “Xwiyta apt
arfani niwiranéna apani yarigwini.” miyaiwi
“Api pi pi rinipipi tini xixeni oxidaneyi.”
niyaiwiro xixeni e éfrixini. 23 Ayt ripi nani
seararinini. Ama xwiyfdp+ arfd niwiro ai xixeni
méfayt, ay+ ama xixfedyo g simiman+ arige ria
imoninir sinwt onimidp+ ainenfo yap+ imoninos.
24 Xegt stmimanfyo xixfed tini sinwt nainenimi
numand apaxt mé “G+ sfmiman#t e rfa imonini?”
yaiwiip+ nani arfd ikeamoarinorini. 25 E neri
ai dmd pwi ikaxi awiaxf imoninfpimi —Api
fwi yarinwapimi dani gwinini neayarininipi



Jemiso 1:26 vi Jemiso 2:2

neaikweawdripaxf imoninépirini. Ama apimi
anint sinw+ agwi niwiniro xfdarigfayf onin+ wi
mimodninoi. Arid niwirond din+ artd mikeamo pi
pi rinigip+ tini xixeni nixtdiro yarina Gorixoya
dint tini yayf winipaxt imoninfpi wimeaniarini.
26 Ama wo xegf manfyo ddni nisaniri miripa
neri ai “Nioni Gorixomi pirdninté nixidiri
yarigdonirini.” niyaiwinirindy+, xewanino yap#
éwapfnarini. Xewanino “Gorixomi pirdnint
nixfdirt yarinini.” niyaiwiniri yarinipi eni
rafniné imonini. 27 Ama negf dpo Gorixo “Ayf
styikwi min{ egfdy+ nioni pirdninf nixidarino+.”
wiaiwiarinfy+ ripi yarigtarini. Uyipeay#
ikeamonarinagfa niwinirond arird wiro apixi
aniwa ikeamodnarinagfa niwinirénd arird wiro
aya udunipaxf ama Gorixomi mixidarigtay+
yarigtdp+ nene eni xe oneaximeaniri miyaiwipa
ero yarigfarini.

2

“Wiyo wé itkwianw#yo unwirdariro wiyo paimim+{
wiro mepani.” urini ndnirini.

1 Gf nirixfmedyiné, seyiné negi Amina
Jisasi Kiraisomi —O Gorixo nikiniri nweanipi
tini xixeni nimoniréi nweanorini. Omi
dinf niwikwirorond sedyi e imonigidyo weé
ikwianwiyo ungwirdriro sipi imonigidyo paimim#
wiro mepa éirixini. 2 Ayf ripi seararinini.
Seyiné Gorixomi yay+ wianiro ndni awi ednigie
dmd wau —Wio amipi wi mimurodninorini.
Rapirapf awiaxf niyiniri wé ramax+ sfna gort



Jemiso 2:3 vii Jemiso 2:8

tiné imixiningiwa ikikf ninimand {wiapforini.
Wio amipi may+ sa ikwidrininé imoninorini.
Rapirapf kiyf 6f minf yarigd niyinimana
fwiapforini. 3 Awau fwiapand seyfné rapirap+
awiax+ yininomi aya tini yayf niwiro “Simi# re
ikwianwf nanf imonint rinami nweat.” uriro
amipi mayf sa ikwidrinint imoéninomi “Xwid
yani jferani, negf sikwi tint rerant, nweat.” uriro
neronay+, 4 “Apimi dani meyirdnipa yarigwini.”
riseaimoOnarini?  Oweoi, sewaniniyiné rixa
neyironiro “Wiene sedyi e imoniri wiene sipi
imoniri egwini.” niyaiwiréna dma opis+ aniyo
dani xwirixt yarind eyiroarigidwa dint inimi
nikwirdonimand eyiroarigidpa seyiné eni axipit
dinf inimi nikwirénimand eyironarigowa. > Gt
nirixfmedyiné, dint sixt seayinayiné, arta
nipoyi. Gorixo dmda xtfoya imoniirixiniri fa
niyamixirina dma xwia tfyo dant niytya sigwiyo
dani &md amipi may+ sa ikwidrininf imonigidy+
dint niwikwirorinipimi dani amipi Jisaso
neaiintp+ wi mimuronigtdy+ iménipiria nani {a
muyamixipa enirani? Ay+ xegi xwioxiyo —E dma
xtomi dinf sixt uyarigiayo “Ninweapiriarini.”
urinerini. E npwedairixiniri {4 muyamixipa
enfrani? 6 Seyiné e nerond ama sa ikwidrinigiayo
ayd wimoarigfarini. Ama xeaninf niseaikariro
XWirix{ oumeaneyiniro ent nadpémi nuro opisf
anf tin{ e seawararigiayf giyirini? Ayt ama amipi
xwifa re wenipi wi mimuronigidyf menirani?
7 Ayt eni yot nan+t seyfné Kiraisomi xidarinagfa
nani seanwirdrininipimi ikayfwi mumearipa
yarigtarani? 8 Seyiné nwi ikaxt negf mix+ indyf

Jisaso nearint Bikwiyo re niriniri eanint ripi,
“Jiwaninoxi ndni din+ sipi inarinfpa ama sinw+
wintt giyt giyo eni axipi wiirixini.” niriniri
eaninf api xixeni nixfdirondy+, nant yarinoi.
9 E niseariri ai seyiné ama sedy+ e imonigtdyo
pirdniné umero sipi imonigfdyo paimimi
wiro nerénayt, fwi nero nwi ikaxf rininipt
wiaikiarigtdyiné enagfa nani apimi dani xwiyfa
medrinipaxfrini. 10 Ayf ripi ndnirini. Ama
pwi ikaxf riningt nipiminé pirdninf oxidiminiri
nemdnd nd bimini niwiaikirindyf, xwiytd ama
pwi ikaxt nipimini wiaikifdyt medrinfdpa axipt
e medrinipaxirini. 11 Ayt ripi ndni seararinini.
Bikwiyo nwi ikax{ re niriniri eanipti ripi,
“Meanigfayiné fwi minipani.” rino, ay+ npwi
ikaxt “Niwidpinimeari ama mipikipani.” eni
rininigini. Seyiné medanigiayf tini fwi minipa
nero al niwidpfnimearo ama nipikirinay, nwi
ikax{ rininipi wialkitdyiné imoninagta nani
rarinini. 12 Ayindni pi pi seyiné nerdnarani,
niriréndrani, re niyaiwiro dinf tini éfrixini,
“Nwi ikax{ rinigipi —Ap+ fwi yarinwdpimi
dani gwinint neaydrininipi neaikweawdripaxit
imonipipirini. Nwi ikax{ rinint apimi dani
Gorixo eyeyiromi neainfdrini.” niyaiwiro dinpt
tini éfrixini. 13 O amdyo eyeyiromi niwirina
ama wigi wiyo ayd murimixf{ wiarigidyo xio
eni ayo aya murimixf xixeni xwiy+a umearinta
enagi nani rarinini. E neri ai wigf winiyo aya
nurimixiri wiarigfdyo xfo eni ayo aya urimixana
apimi dani xixeni roayirdnipiriarini.

Amdyo arird miwipa nerénd “Gorixomi diné
wikwironwindi.” rinarigidyf ndani urinf ndanirini.

14 Gi niriximedyiné, ama go go wiyo
arird bi miwl “Gorixomi dini wikwironini.”
nirinirinay+, o “Dint wikwironini.” rinarin#p+
surfmd imonini. “O dmd ndani din+ sipl miwint
‘Gorixomi dint wikwironini.” raripipimi danini
ertkiemednipaxirini.” riseaimdnarini? Oweoi.
15 Segt sérixfmed wo dmi wo iy+a nanirani, aiwa
sta ayimi nin{pi nanirani, dfwt ikeamonarinagi
niwinirind 16 amipi xfo diwf ikeamonarinipt
bi mini miwi re nuririndys, “Joxi ‘Niwayironiri
onweani.” nimoénarini. Joxi nuri rid risinini
nani iy+d paniri agwit imi riyini nani aiwa nirt
et.” nuririndy+, “Amipi xfo diwf ikeamonarinp+
nani xwiytd e urtdp+ anani arird wipaxirini.”
riseaiménarini? Oweot, rainint imonipipint
urarini. 17 “Gorixomit din+ wikwironini.”
rarinfpi eni axipi imonini. Amdyo arird miwi
sa apini nirirfndyf, dinf wikwiroarinf ap+ rixa
ikwitkw{ yint. 18 E neri ai &ma wo re nirinfarini,
“Ama wi Gorixomi din{ niwikwirorind amayo
arird wiarinagfa aiw+ niont amayo arira miwi
Gorixomi dinini niwikwirorind ‘Ay+ ananirinit.’
nimoénarini.” Ama wo e nirin{a enagi ai nioni
omi re urimfdrini, “Joxi dmdyo arird miwi
‘Gorixomi dinf wikwironini’ rarinipi nioni
‘O nepa dinf wikwironi.” siaiwimi néni arige
niwapiyidna ‘Neparini’ yaiwimi#ini?” nuriri
dmi re urimifarini, “Joxi ‘O “Gorixomi dip#t
wikwironini.” rarin{pi neparini.’ niaiwiri nni
dmdyo arird wiarinipimi dani siwapiyidnd ‘O

nepa dinf wikwiront.” niaiwirfini.” nuriri 19 re
urim#arini, “Joxi din+ re niyaiwiri ikwironini,
‘Nwi#d imOnino, ay+ na woni Gorixorini.” Joxi
dinf e niyaiwiri nikwirorfnd nant yarinagi
aiwi ripi nani eni dinf rimonini? Imidy+ eni
dinf axipi niyaiwiro nikwiroro ai Gorixo r+a
ikeadrin{d enagi nani ent o+ ikarinarigtarini.”
nuriri 20 re urimfarini, “Majimajfa ikarinarint
roxini, amayo arird miwi ‘Gorixomi dint
wikwironini.” rarinipi ‘Surima ria imonini?’
miyaiwipaxoxirani? 21 Enind negt arfo Ebirfamo
sekax{ Gorixo uriip+ tini xixeni xegf xewaxo
Aisako sina irdf noga peyinine dani ridiyowa
eminiri yarind Gorixo o e éipimi dani ‘Wé
ronigorini” mirdripa reninigini? 22 Ayinani
nene din+ re yaiwipaxifrini, ‘Ebirtamo Gorixomi
dinf niwikwirorina dmin{t wikwironimani.
Gorixo urinfpi xixeni nerina W+kW+I‘OI]+ enagt
nani d+I]+ 0 w+kw+r01]+p+ Xewan+1]o arfa niwiri
enfpimi dani yof imoninfrini’ yaiwipaxirini.
23 Rip+ ent yaiwipaxirini, ‘Negt arfo e nerind xfo
nani Bikwiyo re niriniri eaninf ript, “Ebirfamo
Gorixomi dint wikwirdagi nani ‘Wé ronint
imoOninorini.” yaiwininigini.” niriniri eaninipi
xXixeni imoOnininigini. Ayinani Ebirfamo Gorixo
tini nikumixiniri emearint woyi ragtariani?’
yaiwidripaxirint.” urimidrini. 24 Agwi seyiné
nijt{4 re imoénigoi, “Ama ‘Nioni Gorixomi
dint wikwironini’ rarigipimi danini Gorixo
‘Wé ronigorini” rararinimani. Xfomi dint
niwikwirorfnd x+o wimonarinipi yarinipimi
dani ‘Wé roninorini.” rararinirini.” Api nani

seyfné rixa nijfa imonino+. 25 Enind iy+ ede dani
wagfd Rexapiyi rinini —I Josuao 4méa wau anf
apimi sinwi owindripiyiniri urowdarénapana
nipemeami nuri 6f wiyo urowéarigirini. I eni
axip+ Gorixomi din+ niwikwirorina e éipimi
dani Gorixoya sigwiyo dani apixf wé ronini
mimonipa reninigini? 26 Ayindni re ripaxirini,
“Ama dinfpi sini sixf minindnd wardo piyf enfpa
ama Gorixo e éfrixiniri wimoninipi mé dinipini
wikwiroarigfapt axipinint nimoniri ikwikwi
yini.” ripaxirini.

3

“Pl pi xwiyid rarinwdpi nanini riwanigini.”
urinf nanirini.

1 Gf niriximedyiné, Gorixo ama wigf winiyo
uréwapiyarigtdyo yarint imimf niwirina
awayini miwi entd epnagi nani segiyt wi
obaxf amdyo ouréwapiyaneyiniro mimonipa
éfrixini. 2 Nineneni pirdninf oyaneyiniri
éwdyi nolredmioarane sipini ikdrinarinwa
al dmd manipd tini nirirind moredmioapa
nerindy+, Gorixoya sigwiyo dani rixa wé ronint
imonigorini. Pi pi fwi feapd winiminiri yarinfpi
nani eni anani a4 yamixinarinorini. 3 Nene
osf imani ouniri nerfnd yarinwdpi nani dint
omoaney+i.  Ainixf onimid bi xegi maniyo
stwif fkwirdrarinwapimi dani gfmini ge ouniri
kinimixdna manini martai, ost noni eni amini
warinirini. 4 Al sipix{ eni xwé imoniri iminf
en+ edninf nerind nixemi uri yarinagi aiwi

ominf mearino “Amini oumini” niwimoniri
pard onimidpi tini al amini méana Aamini
waripirini. > Negi manfyf eni axipi imonini.
Warda nirimini nani onimiapai enagi ai apimi
dani 4ma “Sedyi e imonint api epaxonirini.”
niriro mix{ meakininarigtarini.

Ai r{d bi onimidp+ mirodriagi aiwi ikfa xwé
bi nipini rfd nowdripaxirini. 6 Negi manfy+
rtdninf wearinfyirini. Sipi bi onimid mariai,
aya wi epaxfyirini. Negf wardrimi wi e enagi
aiwi ward nirimini xwirtfd neaimixarintyfrini.
Rid negi maniyo dani wearinipi —Ap+ pipimi
dant marfd+, sa rid xwé Seteno wenidrimi dani
mironinfpirini. Ap+ amipi nene onina dani néra
yarinwdpi rimimenigwinint neaednarinirini.
7 Ayt ripi seararinini. Xami nanwi xixegini
ayt ay#, sfrani, ipfrani, agwidrani, iniigiyo
yarigfyirani, dmd iwi oimdniri yapemixdna
ay+ iwt imdnagirini. Agwi eni nene iw# oimoniri
yapemixand anani iw+ iménarint enagt ai 8 ama
g0 nanwi say+ yapemixarigidpa xegf manit
eni oyapemixiniminiri nerind xixeni e epaxt
imonini?  “Gf mant aninf samint niwirir
nira uimigini.” niyaiwiréi aiwi wi e epaxi
mimoénini. Manfyf sipi nani nerina kikifa bi
yarinfmant. Sidint ama piyf omimi# yarinipi
magws inini. 9 Manpa tini negé Amina imoninf
dpo Xwéomi yay+ wirane ama x#oninf nimoniri
pwedirixiniri neaimixigene winiyo ikayfwi
urirane yarigwarini. 10 Ayinani mant axéipami
dani yay+ wirane ikayfwi urirane yarinwdarini.
Gf niriximedyiné, “Nene e neranéna ay+



Jemiso 3:11 xiii Jemiso 3:16

apanirint.” riseaimonarini? 11 “Iniigé simint
siririk{ axfyimi dani nanf wu meari piyap+
eaarint wu meari epaxirini.” riseaimonarini?
12 Gf nirixfmedyiné, “Ikia pik{ winami déni
sogwif oripf wepaxirini.” riseaimonarini?
“Wainf{ uraxi wirimi dani ikid piki sogwi
wepaxirint.” riseaimdnarini? “Iniigé siminf
iwama tin+ meaarint wami dani dmi iniigf nant
wepaxirint.” riseaimonarini?

Amd diné émi saimé Gorixo tipimi ddpipé
moarigidyf yarigipi nani urint nanirini.

13 “Niont dinf émi{ saimi mori nijfa imoniri
epdonirini.” yaiwinarigid giyf giyf nene “Ayit
wigt yaiwinarigtdp+ tini xixent iy+ rimonino+?”
wiaiwianiwd ndani woxini woxini nemerind
awayini nimonimdand nanf ero dinf émi saimi
nimOmand nant ero yarigtdpimi dani api nene
neaiwapiyifrixini. 14 E neri ai segf xwioxfyo dani
wiyo sipi dint ayd wi riad tinf wiaiwiro nionini
sedyi e oimoOniminiri imim+ wiro nerdénayf, din+
xenwi e nimorond seyiné nepa imonigidpi ritf
niniro mix{ mimeakinipa éfrixini. 15 Ama
wigt winiyo sipi e niwikdrirénd “Dint émi
saimf nimorane yarinwini.”  yaiwinarigtapi,
ayf aninami nweanoya dintyo dani niyaiwiro
yarigtamani. Dint ama Gorixomi mixidarigfayo
dani imoniri ama Gorixo nani dinf wi mimo
wiwanintyf nanini monarigidyo dani imoniri
entpirini. Obiyfydyo dani eni imoniri entpirini.
16 Ayf ripi nani seararinini. Amda wigf winiyo
sipi din+ wiaiwiro nionini sedy+ e oimoniminiri

imim# wimixiro yarigtdy+ enandy+, ama piranint
minwed uyfnif nero sipi xixegini néra warigia
enagi ndni seararinini. 17 E neri al dmd dip#+
émit saimt anfnami dantpt nimoro yarigtdpt aga
xegf bi imoOninagi nani ayf ripi yarigtarini.
Xami siyikwi minf ero wigt winiy#+ tini xepixepa
miron{ mepi tiniro awayini yapeninf imoniro
wigt winiyf xwiyfad urdnd pirdnint artd niwiro
dinf yaikiroro winiyo wa bi onimidp+ miwiant
xwap+ aya wi niwianirond ikid napina sogwi
obax{ weariniyf yapi nimoéniro winiyo wiiro
winiyo sfm#t sfm+ e mumé nero nanf ero sipi ero
mepa ero yarigfarini. 18 Ama wigf winiyf tini
xepixepa mironi mepi tinarigfdyf e yarigtapimi
dani d&md aiwd ominf{ iwfd néra warigidpa
nerondy+, wé roninf yarigtdpi aiwa xweé piripirt
inarinfpfnin+ imonininoi.

4

“Seyiné sipipi nerina Gorixomi simi tini
wiarigfdyiné imonino4i.” urinf ndnirini.

1 Segi mixf riniro mixt iniro yarigidpi mikis
piyo dani inarigfarini? “Api meapaxonirini.”
niyaiwiro feapa seainarinifpi —Api segt
xwioxfyo  dani seyiné tini  mixinini
inarigfdpirini. feapd seainarini miki apimi
dani seyiné segi winiyf tini mixi riniro
mixf{ iniro yarigfd menirani? 2 Seyiné
amipi wi nani “Omedmini.” niseaimoniri
ai meapaxf mimonipa nero nani “Ama
opikimini.” yaiwiarigtarini. Amipi bi sinwi
fwi niwinirind mimeapaxf nimoniro nani

mixf nimépero mixf rinarigfarini.  Seyiné
“Pi ndni nene neaimoOnarinipi mimeapa
yarinwariani?” miyaiwipani. Gorixomi

rixint muripa nero nani mimeaarigtarini.
3 E neri ai segi seaimOnarinipt nani Gorixomi
rixigt nurirind dig+ nanf nixirimdna mé segt
feapa seainarinip+ oyaneyiniri rixint urarigta
enagi nani Gorixo wi arfd xixeni niseairt
miseaiaparinini. 4 Gorixomi pirdninf dint
miwikwiropa nerona xidiro pfni widriro nero
nani fwinin+ inarigtdyiné, seyiné nijta ripi sini
mimonipa renoi, “Ama Gorixomi mixidarigiéyi
tini nawini nikumixiniro emear+g+ay+ ayi
Gorixoya stmi tini inarigidyt wi imoninoi.
Ayinani giyé giyf ‘Ama Gorixomi mixidarigidyf
tini nikumixinimi oememini.’ niwimoniring
wiwanintyt Gorixo tini stmf tini inarigfayf
imixinarino+.” Seyiné nijta api sini mimonipa
refoi? S Seyiné din+ re riyaiwiarinoi, “Bikwiyo
re niriniri eanint ripi, ‘Gorixo xegf kwiy+ negt
xwioxfyo sixi neayinfpimi pirdniné susinini
memearinirini’ Bikwiyo e niriniri edninipit
surimd rinini.” riyaiwiarinoi? Oweot, Gorixo
xegt kwiyipi dmd xfo tini simit tini inarigidyo
wi wipaxf menagt nani rarigini. 6 E niseariri
al Gorixo ayad nineawianirfna xwapf aya wi
neawianarinagi nani Bikwiyo re niriniri ednini,
“Warixa imonarigidyo Gorixo pirf rakiri ama
‘Styikwininf imonigwini.” yaiwinarigfdyo wa
wianiri yarinorini.” edninagi ndni 7 Gorixomi
stimanwiyoniné yedyf wuriniro obo Xorort
neainiginiri xaiwf éf niroro o tini mixfnint iniro

éfrixini. O tini mixinint inarfnd éf niseanimi
unfarini. 8 Seyiné Gorixo ttdmini uUirixini.
E nerindyf, xfo eni seyiné tidmini binfarini.
Ama fwf yarigfdyiné, seyiné “Arige neri Gorixo
tfdmini uminiréini?” niseaimonirina sikf wéyo
xXénindnd okwiriniminiri igfd ednarigtdpa axipi
nero segi fwi yarigidpt eni okwiriniminiri
igia eanfpoyi. Ama dinf bi biau xirigfdyiné,
seyiné “Arige neri Gorixo tfamini uminiréini?”
niseaimonirind sax+ sikf may# oiniri yarinwdapa
segf xwioxfyo eni dint sipipi tini nixiriri
yarigidpt api eni sini neaininiginiri saxi
siki mayt Inarinfpanini imixinipoyi. 9 Segit
fwi yar:}giépi nani dinf s:}pi niseairi xwirta
nimoniro nwedpoyi. Rip#a seyiné rarigiapi pini
niwidrimand segi fwi yarigfdpt nani amixia
époyi. Dinf nifd seainarinipi pini niwidriro
kipinf yinfpoyi. 10 Gorixoyd sinwiyo ddani
styikwipiayinéninf imixinfpoyi. Seyiné e éandyi,
0 seamteyoantarini.

“Sériximedyo xwiyifd mumearipani”  urint
nanirini.

1 Gt n%riximeéyiné seyiné xwiytdpai
m+1]w+rar+n+pa éfrixini. Ayt rip+ nanirini.
Ama  giyi  giyf Xex+r+meayo Xwiyfapai
ninwirdrirondrani, xXwiyfd numearironarani,
ay+ ayoni murarino+. Nwi ikaxt Jisaso rinfpimi
eni Xxwiyfapai nwirdriro xwiyfa “Ay+ nipikwini
mirinini.” umearironint yarigoi. Nwi ikaxié
rin{pimi xwiyfd numearirindyt, nwi ikaxi
rinipi tini xixeni mé xwiyfd umeararigidyiné

nimoniri yarinoi. 12 Amayo nwi ikax{ uriri
Xwiy+d umeariri epaxo, ay+ na woni Gorixorini.
Amayo yedyf uyimixemeari xwirfa wikixeri
epaxo nad woni 0 enagi al “Negi winiyo
Xwiyfd umearipaxenerini.”  yaiwiarigidyiné
giyfnériani?

“Mix{ mixinipani.” urini nanirini.

13 Am4 Gorixo nani din{ mimo re rarigiayiné,
“Agwirani, widrindrani, ant xwé apimi nani
nurane xwiogwf wo e ninwearanéna kodireak
nerane nigwif Xxwé meaniwarint.” rarigtdyiné
pirdninf artd nipoyi. 14 E rarigidyiné wiarina
seaimeanfapi nani nijfa nimonimana rirarinoi?
Seyiné pininf imoOninoi. Seyiné sinwirfa xe-
nianwi# yarinipininf imoninoi. Bi onimidpi+
ninwedamand apax+ mé anipa imonarigtayfnérini.
15 Ayindni seyiné e miripa nero Gorixo nani din#t
nimoro ripini niriréndyf, “Amindo xe ninwearo
oépoyiniri sigwi nineanirindyf, nene ami sia
wi tini ninwearane ripi yaniwariani?  Ripi
yanfwdariani?” nirirondyf, ay+ ananirini. 16 E
niseariri ai warixayfné nimonimana e wi mir¢
mixt kinarinoi. Mixt{ kinarigtd apfninf imonin#t
nipini sipirini. 17 Ayinéani rip+ osearimini, “Ama
nij+a re nimoniro aiwi, ‘Nioni nan+ imoéninip+
nerina ay+ e epaxirini.” Nijfa e nimoniro aiw+ ap+
e mepa yarig+a giy+ giyf, ayf rixa fwt nero nani
Xwiyfad medrinipaxipt yarino+.” osearimini.

S

Amipil wi mimuronigiayo erir{ win{ nanirini.

1 Agwi amipi wi mimurdnigidyiné eriri bi
seaimfpi arfa nipoyi. Ikininf sipi seaipaxf
seaimeantdpi nani nwi earo “Yeyi” riro époyi.
2 Ayf ript nani seararinini. Segf amipi aya tinip+
rixa didim# indriri rapirapt ent rixa kwinumin#
nowariri ent. 3 Sipd gorf tini siripa tini
n%giyé m%kianJF iménmagi al segf awi eameam+
yar+g+ap+ rixa n+g1y+ kini. Sfa Gorixo ama n+yon+
mi 6moémixim# entdyimi nigiyt kint api segi sipii
niwiéra warigtapi sinani piaumimi eri ra ikidyo
nowararinpa segf warayo eni nowariri entarini.
Sta yopariyf tint rind amipi aya tigipi tini
nigwi tini mimedm+ yararinag#a ai 4 pirdnin#t arfa
nipoyi. Nigwf &md omin#t seaiiarigfay+ tini aiwa
seamiiarigtay+ tini nigwt omin#t seaiidna “E seaia-
paniwarini.” nuriro yo+ urigtdpi —Ap+ niwiréna
bi niwédkwiro sini {4 xirarigtdpirini. Api rfaiwa
réninf rinarini, “Ama ayf sipi e yarigfdrini. Sipi
e yarigfarini.” Rftaiwa éninf rinarintp+ Gorixo —
O apfnami danf siminf winigidwaya Amindorini.
O rixa arta wini. 5 Amipi wi mimurdnigidyiné,
seyfné xwia tfyo ninwearona sirf munt ningwearo
pi pi segi feapd seainarinipimi danini néra
warigtarini. E nerond ama odipi iwant enf wimi
nani oimoéniri aiwa xwé niwiro imixarigtapa sta
Gorixo xwirfd seaikixentdyi anini oneaimeaniri
sewaninfyfné axipi e imixinarinoi. 6 Ama
wé ronint yarigidyo seyfné xwiyia numeariro
pikiarinagta aiwi winiy+ eni wi pfrt searakianiro
miyariios.

“Dinf six{ ninirane Amindo ndné wenin{ neri

nwedwanigini.” urinf nanirini.

7 Ayinani, gf nirixfmedyfné, Amindo xegf
dinf tini O+ neaimoOwiniginiri xfo weapinfe
nani wenint nero nwedfrixini. Aiwa omint
yarigtdyf aiwd iwfa nurarimand yarigiapi nani
dinf mopoyi. Inid eari sogw+ aniri nerind
aiwd xwé imixinfa ndni wenint neri ninwearind
yOf neri xegipi Oininf oneaimoniri wenint
neri pweaarigiarini. 8 Amindo weapinfdyi
anwi ayo enagi nani seyfné eni axipi xe O+
oneaimowiniginiri dinf sixf niniro wenint nero
nweafrixini.

9 Gf niriximedyné, Amindo xwiyfa
mineamedripa éwiniginiri anigumi ikaxi#
mirinipa éfrixini. Al eyeyirom{ nineairind
Xwiyfd neamedripax+ imonino anini bfimiginiri
rixa fwi e rénapinagi nani rariyini.

10 Gf niriximedyiné, wia rokiamoagtdwa —
Awa Amindo xegf xXwiyfd onurimeipoyiniri
urowarénapand nibiro oya Xwiytapi
wuriyigtdwarini. Awa ama wi xeanin+ wikardna
xwamam{ niwirond egfapi seyiné nani sinwepigif
seaigfa enagi nani axipi e nero xidipoyi.
11 Ai Gorixomi dint wikwiroywaéne din#t
re yaiwiarinwérini, “Ama eninanf xeaninf
wikdarfagfa al xwamami witdy+ Gorixoya din+t tini
yay+ winipax# imén%giéyirmi ” yaiwiarmwér%ni
Seyiné Jopo yagip+ nani rixa arid niwiro omi
xeanint niwiéra Ufdpimé xwamamié niwiéra
naisdnd enand Amindo d&mi nanf wiidna
wimeanp+ ndni nene nij{d e imoninagwi nani re

yaiwinwini, “Amindo d4md nani wa wianiri aya
urimixiri nerfnd b+ onimidpi ayikwi miwi aya
wi wiarinorini.” yaiwinwini.

“‘Sina romi ddni rirarinini’ muripa éérixini.”
urinf ndnirini.

12 Gf nirixfmedyiné, amipi seararindpt
“Oxtdipoy+.” ninimoniri aiwi ripi anipaxirini.
“Nepa nirarint.” oyaiwipoyiniri nurirind
aninami danirani, xwiarimi danirani, amipi
wiyo dénirani, aga muripa éfrixini. Seyiné
nioni e searfd apimi dani rand Gorixo pirt
seamamoniginiri dmayo “Nemi#ini.” nurirona
apini urifrixini. “Nemiméini.” nurirond apini
urffrixini.

Gorixomi anin{ min{ rixinfé urfirixiniri urinf
nanirini.

13 Segiyf go go rinini nimearindyf, Gorixo
arird oniniri rixipt uriwinigini. Segiyf go
go dinf nifd niwinirinayf, Gorixomi yay+
numeri son+ umearfwinigini. 14 Segiy+
go go simixi niwerindyf, Jisasoya siyiké
imonigtdyiné seaipenweagfawami “Eini.”
urifrixini. Awa nibiro Amindoya dinf tini
ami wara oininiri rixint wuriyiro rant bi tini
xwifa earo éfrixini. 15 Awa rixint nuriréna
dinf niwikwiroro urarigfdpimi dani Amindo
dmi nanf wimixinfdrini. Simixo fwi bi eni
eno enanay+, yokwarimf wiinfarini. 16 Ayindani,
simixf pini seawidriri Gorixo nant seaimixiri
enta nani segf fwi éiapi nadni waroparf iniro
Gorixomi Xixe rixinf wurimeiri in#rixini.

Rixint wé roninf imonigfdy+ wuriyarigiap+, ay+
anani éméyo arird wipax# enagi nani rarintni.
17 Er]lna wid roklamoag+ Ira1]ao er]+p+ nani d+r]+
mopoy+. O ama nenénint iménino aiwi inia
meapa oeniri Gorixomi rixint ent tini urana
oya din#t tini xwia tfyo inid meapa neri xwiogw#
wau wo nipwémdna enand ami ema wé wiumi
danf wo eni pweninigini. 18 O inid dmi oeanirt
Gorixomi rixinf urand inia xw+a tfyo neari aiwa
yapininigini.

“Sériximea wi xenwini yarinagia niwinirond
yumixinipoy+.” urinf ndnirini.

19 Gf niriximedyiné, segiyt wo ama xegt
imonint wo Gorixoyd xwiy+d nepa imoninipi
pini niwidrimi xepywini yaringagi niwiniri ami
Gorixo tfdmini obiniri nipemedmi nibirindyi,
20 re méwinigini, “Xexirimeda fwt ariki yarigiay+
wigt fwi yarigidp+ pini niwidriro dmi Gorixomi
dinf owikwiripoyiniri yumixariné go go,
0 ayf aninimixinaniro yarigfdpimi dani
ertkiemednipiri nani eri fwi xwapf éfapi ritt
inipiri nani eri yarigorini.” moéwinigini.



Xxii

Xwiyda Gorixoya Sipirini
The New Testament in the Ankave language of Papua
New Guinea
Nupela Testamen long tokples Angave long Niugini
copyright © 1990 Wycliffe Bible Translators, Inc.

Language: Angave (Ankave)
Translation by: Wycliffe Bible Translators

This translation is made available to you under the terms of the Creative
Commons Attribution-Noncommercial-No Derivatives license 4.0.

You may share and redistribute this Bible translation or extracts from it
in any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.

2012-10-03

PDF generated using Haiola and XeLaTeX on 11 Nov 2022 from source files
dated 9 Oct 2020
7a156761-2cde-5bbc-8428-650a73434051


http://www.wycliffe.org
http://www.ethnologue.org/language/aak
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

	Jemiso

